
 � 1992-ci ilin yazında Azərbaycanda yaranmış 
xaotik vəziyyət, hakimiyyətsizlik, gündən-günə artan  
hərc-mərclik və özbaşınalıq mənfur ermənilərin 
dəyirmanına su tökdü. Düşmən öz havadarlarına 
arxalanaraq alınmaz qala saydığımız Laçının işğalı üçün 
ələ düşmüş fürsətdən istifadə etdi. Nəticədə, 1992-ci il 
may ayının 17–18-də Laçın rayonu asanlıqla işğal edildi. 
Bununla düşmənin Dağlıq Qarabağda hərbi-siyasi 
mövqeyi daha da gücləndi. Mühüm strateji əhəmiyyətə 
malik  Laçın dəhlizi ələ keçirildikən sonra Dağlıq 
Qarabağla Ermənistan arasında əsas maneə aradan 
qalxdı. Bölgəyə nəzarət tamamilə Ermənistanın əlinə 
keçdi. 

İşğal nəticəsində Laçında 1 
şəhər, 1 qəsəbə və 120 kənd vi-
ran olunmuş, 64 min dinc sakin 
məcburi köçkünə çevrilmişdir. 
8 min 950 bina, o cümlədən 7 
sənaye və tikinti müəssisəsi, 
471 xidmət idarəsi, 154 məktəb, 
yüzlərlə tarixi abidə işğal altında 
qalaraq talan edilmişdir.  

Laçın uğrunda gedən 
döyüşlərdə 264 rayon sakini 
şəhid olmuş,  65 nəfər girov 
götürülmüş, 103 nəfər sağlamlı-
ğını itirərək əlil olmuşdur. Hərbi 
əməliyyatlar zamanı 18 uşaq 
şəhid, 225 azyaşlı əlil olmuş, 31 
uşaq hər iki valideynini itirmiş-
dir. Laçın uğrunda döyüşlərdə 
göstərdiyi şücaətə görə 5 nəfər 
rayon sakini Azərbaycanın Milli 
Qəhrəmanı adına layiq görül-
müşdür.

Rayon ərazisindəki 133 
iri və orta müəssisə, 20 tibb 
müəssisəsi, 217 mədəniyyət 
ocağı, 40-dək mədəni və tarixi 
abidə, onlarca təhsil müəssisəsi 
hələ də işğal altındadır.

Qarabağ bölgəsinin dilbər 
guşələrindən olan Laçın rayo-
nunun işğalından 26 il ötür. 
Laçınlıların qəlbi daim Vətən 
həsrəti, yurd nisgili ilə döyünür. 
Müstəqillik illərində nizami 
ordu quruculuğu istiqamətində 
ölkəmizdə böyük işlər görülmüş-
dür. Ümummilli lider Heydər 
Əliyevin yaratdığı konstruktiv 
əsaslar üzərində Prezident İlham 
Əliyevin apardığı uğurlu daxili 
və xarici siyasət belə bir inam 
yaradır ki, tezliklə işğal olunmuş 
torpaqlar azad ediləcək,  laçın-
lılar da yurd-yuvalarına, doğma 
el-obalarına qayıdacaqlar.

Bütün bunlara baxmayaraq, 
bu gün laçınlılar ölkəmizin icti-
mai-siyasi həyatında fəal iştirak 
edirlər. Ölkəmizdə keçirilən elə 
bir siyasi kampaniya yoxdur 
ki, Laçın əhalisinin orada payı 
olmasın. Ölkə başçısı İlham 
Əliyevin məcburi köçkünlərə 
göstərdiyi böyük qayğı və diqqət 
laçınlıları da daim qurub-ya-
ratmağa, ölkəmizin ictimai 

həyatında baş verən proseslərdə 
fəal iştirak etməyə səfərbər edir.

Son illərdə ölkəmizin 
sosial-iqtisadi sahədə qazandığı 
uğurlarda Laçın rayonunun da 
özünəməxsus payı var. 2017-ci 
il isə Laçın rayonu üçün daha 
uğurlu il olmuşdur. Ötən il ra-
yonda xidmət sahələrinə nəzarət 
artırılmış, əhaliyə əməkhaqqı, 
pensiya, və müavinətlərin 
ödənişi vaxtında həyata keçi-

rilmiş, vətəndaşlarla iş günün 
tələbləri səviyyəsində qurulmuş-
dur. 

Əhaliyə göstərilən rabitə 
xidmətinin səviyyəsi artmış, 
kommunal xərclərin Laçın rayon 
rabitə qovşağında ödənilməsi 
təmin edilmişdir. Taarif gəliri 
20,8 min manat plana qarşı 33,6 
min manat, əhaliyə göstərilən 
rabitə xidmətinin həcmi 14, 6 
min manata qarşı 15,4 min ma-
nat icra olunaraq qarşıya qoyu-
lan plan vaxtında və artıqlaması 
ilə yerinə yetirilmişdir.

Keçən il rayonda icrası 
nəzərdə tutulmuş yol, elekt-
rik, su xətləri təmir olunmuş, 
təmir-tikinti və abadlıq işləri 
yerinə yetirilmişdir. Qayğı 
qəsəbəsindəki Heydər Əliyev 
prospektində 73 kvadratmetr 
beton kəmər tikilmiş, 649 kvad-

ratmetr kərpic divar hörülmüş, 
668 kvadratmetr aqlay daşı ilə, 
106 kvadratmetr gülbax daşı ilə 
üzlənmiş,  440 kvadratmetrdə 
isə suvaq işi görülmüşdür. 
Qəsəbənin giriş hissəsində ulu 
öndər Heydər Əliyevin şəkli 
olan stend, yolun digər tərəfində 
isə “Laçın obaları” adlı lövhə 
yerləşdirilərək qranit lövhələrlə 
üzlənmişdir. İnzibati binaların 
fasadları və hasarları təmir 
olunaraq rənglənmişdir. Daxili 
imkanlar hesabına 37 ailəlik 
qəsəbədə olan artezian quyula-
rından qidalanan su xətlərinin 
üzərində bulaq tikilərək əhalinin 
istifadəsinə verilmişdir. 

2017-ci ildə Taxtakörpü 
ərazisində olan avtomobil 
yollarının saxlanılması və cari 

təmiri işləri diqqət mərkəzində 
olmuşdur.  56 saylı Yol İstismarı 
MMC-nin xidmət ərazisində 
çınqıl örtüklü avtomobil yol-
larının 57 kilometr hissəsində 
cari təmir işləri görülmüş, 235 
metr bardür quraşdırılmış, 90 
metr səki tikilərək asfaltlanmış-
dır.  Qayğı qəsəbəsi ərazisində 
4 min 346 kvadratmetr asfalt 
salınmış və 1099 kubmetr 
çınqıl gətirilərək yol yataqlarına 
yayılmışdır. Rayonun daxili 
imkanları hesabına 21 və 552 
ailəlik, Qayğı qəsəbəsində, 
Fingə, Vağazin, Sadınlar, Mişni, 
Qarıqışlaq,  Nurəddin, Alxas-
lı, Ağcakənd, Qarakeçdi və 
Ərdəşəvi obalarında avtomobil 
yollarının yararsız hissələrinə 
950 kubmetr qum-çınqıl qarışığı  
tökülərək təmir olunmuş, Qara-
keçdi obasında 140 metr torpaq 

yol yastığı düzəldilmiş, beton 
kanal üzərindəki körpü təmir 
edilmişdir.  

Əhalinin içməli su ilə 
təminatının yaxşılaşdırılma-
sı məqsədilə Rayon Sukanal 
İdarəsi bir sıra tədbirlər həyata 
keçirmişdir. Vağazin,  Sadın-
lar və Mayıs obalarında yeni 
subartezian quyuları  qazılmış, 
Ekologiya və Təbii Sərvətlər 
Nazirliyinin xətti ilə Ağbulaq, 
Sadınlar və Fingə obalarında 
modul tipli sutəmizləyici qurğu-
lar quraşdırılmışdır. 

Rayon üzrə  keçən il 2 min 
345 ton ət, 19 min 846 ton süd 
351 ton yun və 1 milyon 8 min 
ədəd yumurta istehsal olun-
muşdur.  280 hektar payızlıq 
buğda, 1263 hektar arpa sahəsi 

olmaqla 1543 hektar sahədə 
payızlıq dənlilər səpilmiş, 1118 
hektar sahədə biçin aparılmışdır. 
Sahələrdən məhsuldarlıq  20,2 
sentner olmaqla, 2 min 259 ton 
buğda və arpa götürülmüşdür. 
Taxtakörpü ərazisində 18 hektar 
sahədə 16,2 ton tərəvəz, 122,6 
ton bostan məhsulları istehsal 
olunmuşdur.  

Rayonda sosial sahələrdə 
də işlər uğurla icra edilmişdir. 
Əhaliyə göstərilən tibbi xidmətin 
səviyyəsinin yaxşılaşdırılması 
üçün respublikanın şəhər və 
rayonlarında fəaliyyət göstərən 
tibb məntəqələrinin dislokasi-
yasına uyğun olaraq monitorinq 
aparılmış, tibbi maarifləndirilmə 
istiqamətində müvafiq işlər 
görülmüşdür. Rayon Mərkəzi 
Xəstəxanasında 307 xəstə 
stasionar şəraitdə müalicə almış, 

təcili təxirəsalınmaz tibbi yardım 
şöbəsində 2 min 851 xəstəyə 
ambulator yardım göstərilmiş, 2 
min 852 çağırış yerinə yetiril-
mişdir. Tibb müəssisələrinə il 
ərzində 21 min 910 müraciət 
edilmiş, laboratoriya şöbəsində 
1461 xəstə laborator analizdən 
keçmişdir.

Prezident İlham Əliyevin 
tapşırığına əsasən əhalinin  tibbi 
müayinəsinin aparılması ilə 
əlaqədar Laçın Rayon Mərkəzi 
Xəstəxanası tərəfindən  xidmət 
ərazisində ötən ilin 2 minə 
yaxın rayon sakini pulsuz tibbi 
müayinədən keçirmiş, 361 nəfər 
ambulator müayinəyə alınmış, 
49 nəfər xəstə respublikanın ixti-
saslı xəstəxanalarına göndərilmiş 
və müalicələri təmin edilmiş-
dir. Kampaniya bu il də uğurla 
aparılmışdır.

Təhsil şöbəsi də rayon 
ümumtəhsil müəssisələrində 
yeni təlim metodlarının tətbiqi 
və təhsilin səviyyəsinin artırıl-
ması istiqamətində xeyli iş gör-
müşdür. 1779 müəllim diaqnos-
tik qiymətləndirmədən keçmiş,  
onlardan 321 nəfəri 48 baldan 
yuxarı nəticə göstərmişdir. 

Rayon sakini Bəbirzadə 
Fərid İlqar oğlu tələbə qəbulu 
imtahanlarında rayon üzrə ən 
yüksək nəticə göstərərək 691 
balla Bakı Dövlət Universite-
tinin hüquq fakültəsinə qəbul 
olmuşdur.

Prezident İlham Əliyevin 
tapşırığına əsasən, “Ölkəmizi 
tanıyaq” maarifləndirici tur-
aksiyaları keçirilmişdir. Laçın 
Rayon İcra Hakimiyyətinin 
dəstəyi ilə şagirdlər Lənkəran 
şəhəri, Masallı, Qəbələ, Şəki 
və Zaqatala  rayonlarına səfər 
etmiş bölgələrin tarixi yerləri, 
mədəniyyəti, tarixi abidələri və 
digər görməli yerləri ilə tanış 
olmuşlar. 

Rayonda mədəni-kütləvi 
tədbirlərin keçirilməsi da-
vam etdirilmiş, bayram və 
əlamətdar günlər ictimaiyyət 
nümayəndələrinin iştirakı ilə 
geniş qeyd edilmiş, Yeni il 
şənliyi rayon icra hakimiyyətinin 
təşkilatçılığı ilə “N” saylı hərbi 
hissədə əsgərlərlə birgə qeyd 
olunmuşdur. 

Əhalinin müvəqqəti 
məskunlaşdığı rayonlarda, Laçın 
Rayon İcra Hakimiyyətində 
və Bakı şəhəri Nərimanov 

rayonunda fəaliyyət göstərən 
qərargahlarda vətəndaşların 
qəbulu təşkil olunmuşdur. 
Hesabat dövründə 49 səyyar 
qəbul keçirilmişdir. 3437 nəfər 
laçınlı məcburi köçkünün 
iştirak etdiyi bu görüşlərdə 336 
nəfərin müraciəti dinlənilmişdir.  
RİH başçısının aparatında isə 
3573 nəfər qəbul olunmuşdur. 
Sakinlərin müraciətləri ətraflı 
araşdırılmış, mənzil-məişət 
şəraitləri ilə yaxından tanış 
olunmuş, yerlərdə problemlərin 
həlli üçün aidiyyəti rayon 
təşkilatlarına göstərişlər veril-
mişdir. 

2017-ci ildə rayonun 
Məşğulluq Mərkəzinə işsiz 
və işaxtaran kimi 213 nəfər 
müraciət etmiş rayon sakinindən 
27-si ixtisasına uyğun işlə təmin 
olunmuş, 83 nəfərə işsizlik 
statusu verilmiş, 112 nəfərə isə 
işsizlik müavinəti təyin edilmiş-
dir.  

Ötən il 62 min 173 nəfərə 
vahid aylıq müavinət, 1676 
nəfərə sosial müavinət, 3658 
nəfər pensiya, 106 ailəyə 
sosial ünvanlı yardım, dövlət 
büdcəsindən maliyyələşən idarə 
və müəssisələrdə çalışan 6 min 
474 nəfərə aylıq əməkhaqqı 
ödənilmişdir. 

2018-ci ilin əvvəlində 
qarşıya qoyulmuş vəzifələr cari 
ilin birinci rübündə ardıcıllıqla 
həyata keçirilmiş, rayonda işlər 
günün tələbləri səviyyəsində 
qurulmuşdur. 

2018- ci ilin birinci rübü də 
rayonun sosial-iqtisadi inkişafı 
baxımından uğurlu olmuşdur. 
Bəhs edilən dövrdə rayon üzrə 
yerli büdcənin mədaxil hissəsi 1 
milyon 100 min 599 manat proq-
noza qarşı 1 milyon 235 min 
789 manat və ya 112, 28 faiz, 

yerli vergi daxilolmaları üzrə 
359 min 395 manat proqnoza 
qarşı 456 min 489 manat və ya 
127 faiz yerinə yetirilmiş, 97,1 
min manatdan çox vəsait daxil 
olmuşdur. 

Azərbaycan Respublikası 
Prezidentinin 16 fevral 2018-ci 
il tarixdə imzaladığı “Ağdam, 
Laçın, Füzuli və Tərtər rayon-
larında təhsil infrastrukturunun 
inkişafı ilə əlaqədar tədbirlər 
haqqında” sərəncamına əsasən 
Laçın rayonunun Ağbulaq 
obasında 56 şagird yerlik tam 
orta, Sonasar obasında 40 şagird 
yerlik, Katos obasında 40 şagird 
yerlik modul tipli ümumi orta 
məktəblər quraşdırılır. Ölkə baş-
çısının 5 mart 2018-ci ildə imza-
ladığı “Yaşayış məntəqələrinin 
qazlaşdırılması ilə bağlı tədbirlər 
haqqında” sərəncamında Taxta 
körpü qəsəbəsinin qazlaş-
dırılması, 9 aprel 2018-ci il 
tarixdə “Əhalinin içməli su ilə 
təminatının yaxşılaşdırılmasına 
dair əlavə tədbirlər haqqında” 
sərəncamlarında isə Taxtakörpü 
obalarında içməli su  təminatının 
yaxşılaşdırılması nəzərdə tutul-
muşdur.  

Bəhs edilən dövrdə 
vətəndaşların qəbulu  və 
müraciətlərinin dinlənməsi ön 
plana çəkilmiş, səyyar-görüşlər  
qrafikə uyğun keçirilmişdir. Cari 
ilin birinci rübündə əhalimizin 
daha sıx məskunlaşdığı şəhər 
və rayonlarda  8 səyyar-qəbul 
keçirilmiş, 540 nəfərin iştirakı 
ilə keçirilən bu görüşlərdə 39 
nəfərin müraciəti dinlənilmişdir. 
Rayon ira hakimiyyəti başçısı 
aparatında 687 nəfər sakin qəbul 
olunmuş, qaldırılan məsələlər 
bir daha təhlil olunaraq yerlərdə 
həlli mümkün olan məsələlərlə  
bağlı aidiyyəti üzrə müəssisə və 

təşkilatlara tapşırıqlar verilmişdir. 
Birinci rübdə rayon 

məşğulluq mərkəzinə işsiz və iş 
axtaran kimi 172 nəfər müraciət 
etmiş, 13 nəfər ixtisasına uyğun 
işlə təmin olunmuşdur. 

Taxtakörpü ərazisində 
müvəqqəti məskunlaşmış 
məcburi köçkün ailələrinin 
fasiləsiz elektrik enerjisi ilə 
təminatının yaxşılaşdırılması 
məqsədilə  xətlər təmir edil-
miş, 12 min 300 metr naqil 
yenisi ilə əvəzlənmişdir.  Qayğı 
qəsəbəsində,  Vağazin, Qara-
keçdi, Şeylanlı, Fingə, Ağbulaq, 
Ərdəşəvi obalarında istismar 
müddətini başa vurmuş 109  
dayaq dəyişdirilmişdir. Vağa-
zin, Hacılar, Əhmədli, Malıbəy 
obalarında 100 kva-lıq, Cağazu 
obasında 63 kva-lıq transforma-
tor yenisi ilə əvəzlənmiş, Fərraş 
obasına bir ədəd 250 kva-lıq 
transformator verilmişdir. 

Hazırda rayonun fermer 
təsərrüfatlarında 34 min 112 
baş iri, 177 min 268 baş xırda 
heyvan bəslənir. Laçınlıların da 
barama istehsalı ilə məşğul ol-
ması üçün Taxtakörpü ərazisində 
tut bağı  salınmışdır. Ötən il 10 
min, cari ilin birinci rübündə isə 
min ədəd Çindən gətirilmiş, 2,3 
min isə yerli tut tingi əkilmişdir.

Sonda rayon sakinləri üçün 
yaradılmış hər bir şəraitə görə, 
ölkə başçısı İlham Əliyevə 
minnətdarlığımızı bildiririk. 
Laçınlılar gündən-günə güclənən 
Azərbaycan Ordusunun işğal 
altında olan torpaqlarımızı 
tezliklə azad edəcəyinə möhkəm 
əmindirlər. Laçına, doğma 
el-obaya qayıdacağımız gün 
uzaqda deyil.

Aqil NƏZƏRLİ,   
Laçın Rayon İcra 

Hakimiyyətinin başçısı

Laçının işğalından 26 il ötür Qarabağa qayıdacağımız gün uzaqda deyil

Əməkdaşlığın yeni səviyyəsi:  
Ərdoğanın London səfərinin aktuallığı

 � Türkiyə Prezidenti Rəcəb Tayyib Ərdoğanın Böyük 
Britaniyaya səfərində hər iki ölkə üçün vacib sayılan bir sıra 
məsələlər müzakirə edilib. İngiltərə ilə Türkiyə arasındakı 
münasibətlərin yeni geosiyasi şərtlər daxilində hansı istiqamətdə 
inkişaf edəcəyi maraqlı idi. R.T.Ərdoğan Londonda apardığı 
danışıqlarda bu məsələyə aydınlıq gətirdi. Belə görünür ki, 
Londonla Ankara Avropa İttifaqına üzv olan bəzi ölkələrin 
antitürkiyə ovqatına baxmayaraq, bütün istiqamətlərdə 
əməkdaşlığı inkişaf etdirməkdə maraqlıdırlar. Hətta strateji 
xarakter daşıyan məqamların önə çəkilməsindən bəhs edilir. 
Buraya siyasi, iqtisadi, enerji və hərbi sferalar daxildir. Ekspertlər 
iki ölkə arasında əlaqələrin inkişafı fonunda qlobal siyasətdə 
mümkün dəyişikliklərlə bağlı fikir yürüdürlər. Məsələnin bu 
aspekti üzərində geniş dayanmağa ehtiyac var.

İxtilaf, yoxsa əməkdaşlıq: 
Ankara-London  

xəttində hərəkətlilik
Türkiyə Prezidenti Rəcəb Tayyib 

Ərdoğan Böyük Britaniyaya səfər edib. 
Bunun iki ölkə arasında əməkdaşlığın in-
kişafı baxımından əhəmiyyətini ekspertlər 
birmənalı olaraq qəbul edir və iki səbəbini 
göstərirlər. Birincisi, Böyük Britaniya 
Avropa İttifaqını tərk edir. “Brexit” 
prosesi davam edir. London Aİ ilə yol-
larını ayırmaqda qərarlıdır. Türkiyəni də 
Brüssel üzvlük məsələsində çox ləngidir, 
hətta bir sıra Avropa dövlətləri Ankara-
nı, ümumiyyətlə, təşkilata buraxmağın 
əleyhinədir. Bunun fonunda Türkiyə-
Böyük Britaniya münasibətlərinin 
məzmunu aktuallıq qazanır.

İkincisi, Yaxın Şərqdə geosiyasi 
vəziyyət son dərəcə gərgin səviyyəyə 
çatıb. Bir tərəfdən, Suriya məsələsi ilə 
bağlı Qərb-Rusiya qarşıdurması mak-
simal həddə yüksəlib. Digər yöndən, 
İranla imzalanmış nüvə sazişi ətrafında 
Vaşinqton əməlli-başlı böhran vəziyyəti 
yaradıb. Bunların fonunda yenə də ABŞ 
rəhbərliyinin səfirliyi Qüdsə köçürməsi 
ilə bağlı Qəzzə bölgəsində vəziyyət daha 
kritik hala gəlib. Artıq onlarla dinc insa-
nın həlak olduğu haqqında informasiyalar 
yayılır.

Bu kimi proseslərin Böyük Britaniya-
Türkiyə münasibətlərinə necə təsir edə 
biləcəyi məsələsi, təbii ki, aktualdır. 
Ekspertlər R.T.Ərdoğanın Londonda 
səmərəli danışıqlar apardığını bildirirlər. 
İki ölkə arasında əməkdaşlığın daha 
da inkişaf etdirilməsi barədə razılığa 
gəlinib. O cümlədən ticarət dövriyyəsini 
bir neçə dəfə artırmaqla bağlı razılaşma 

əldə edilib. Belə görünür ki, Ankara 
Londonla iqtisadi-ticari əlaqələri Aİ-dən 
asılı olmayaraq, ən yüksək səviyyəyə 
qaldırmaq niyyətindədir. Bunu yaxşı şans 
hesab etmək olar. Çünki hər iki ölkənin 
Aİ ilə müəyyən problemləri var və onlar 
müstəqil olaraq münasibətlər qura bilərlər.

Burada Türkiyə tərəfinin yeni im-
kanlar əldə etdiyini demək mümkündür. 
Çünki İngiltərə iqtisadiyyatla yanaşı, 
hərbi sahədə də güclü potensiala malikdir. 
Türkiyə Prezidenti Baş nazir Tereza Mey 
ilə danışıqlarda məsələnin bu tərəfinə də 
diqqət yetirib. Belə təəssürat yaranır ki, 
London da Türkiyə ilə hərbi əməkdaşlığı 
inkişaf etdirməkdə maraqlıdır.

Türkiyə üçün əhəmiyyətli olan başqa 
cəhət ölkənin Avropadan təcrid olunma 
ehtimalını sıfıra endirməsi ilə bağlıdır. 
Böyük Britaniya Avropanın yüksək 
inkişaf etmiş ölkəsidir və onun Türkiyə ilə 
əlaqələri strateji müstəviyə keçirmək arzu-
su əhəmiyyətlidir. Bu, həm də Avropanın 
siyasi konyunkturasında vahid antitürkiyə 
cəbhəsinin yaradılmasına qarşı böyük 
zərbədir. Həmin aspektdə onu vurğulayaq 
ki, Azərbaycanın enerji siyasəti də qardaş 
ölkənin Böyük Britaniya da daxil olmaq-
la, bir sıra Avropa ölkələri ilə əlaqələrinin 
inkişafına əlavə təkan verir. Xatırladaq ki, 
R.T.Ərdoğandan öncə Azərbaycan Pre-
zidenti İlham Əliyev Londona səfər edib 
və çox uğurlu danışıqlar aparıb. Bu iki 
məqamı birləşdirdikdə, söhbətin, əslində, 
daha geniş əməkdaşlıqdan getdiyini qəbul 
etməliyik.

Buraya Xəzərin enerji ehtiyatların-
dan istifadədə Türkiyə-Böyük Britaniya 
əməkdaşlığı ilə yanaşı, “Yeni İpək Yolu” 
layihəsi çərçivəsində əlaqələrin inkişaf 
etdirilməsi də daxildir. Azərbaycan hər 

iki istiqamətdə Türkiyənin aktiv iştira-
kının tərəfdarıdır. Deməli, faktiki olaraq 
strateji əhəmiyyət daşıyan məsələlərin 
müzakirəsi gündəmdədir. Bu baxımdan 
R.T.Ərdoğanın Londona səfəri iki ölkə 
arasındakı əlaqələrin tarixində yeni səhifə 
aça bilər.

Səfərin regional və qlobal geosiya-
si proseslərin dinamikası baxımından 
da əhəmiyyətini vurğulamaq gərəkdir. 
R.T.Ərdoğan ingilis jurnalistlərə verdi-
yi müsahibələrdə bu məqama ciddi yer 
ayırıb. Türkiyə Prezidenti ABŞ-ın İranla 
imzalanan nüvə sazişindən çıxmasını 
müharibəyə təhrik adlandırıb. Çünki bu 
sazişlə müsbət nəticələr əldə etmək müm-
kündür. Həmin aspektdə Böyük Britani-
yanın, Fransanın, Rusiyanın və Almani-
yanın sazişdə qalmaları müsbət haldır. 
Eyni zamanda, İrandan nüvə silahına 
malik olmamağı tələb etməyin məntiqsiz 
olduğunu Türkiyə rəhbəri ayrıca vurğu-
layıb. Çünki dünyanın bir neçə ölkəsi 
bu silaha malikdir və hətta onu inkişaf 
etdirməkdədir.

İkili standartlara “yox”: 
əməkdaşlığın yeganə  

düzgün yolu
Məhz həmin ölkələrin başqalarına 

nüvə silahını istehsal etməyi qadağan 
etməyə çalışması anlaşılmayan və hüquqa 
zidd olan bir şeydir. Əgər kimsə nüvə si-
lahının yayılmasını istəmirsə, ilk növbədə 
özü onun istehsalını dayandırmalı və əldə 
olanları məhv etməlidir. Bunun əvəzinə, 
İsrail də daxil olmaqla, nüvə silahına 
sahib olanlar öz müdafiə qüdrətləri ilə 
öyünür, başqalarını təhdid etməkdən 
çəkinmirlər.

Bu təhdidi hansı nüvə ölkəsi 
etməyib? Vladimir Putin açıq deyib ki, 
“Rusiyasız dünya nəyimizə lazımdır”, 
yəni lazım olduqda, dünyanı nüvə silahı 
ilə məhv edərik. ABŞ rəhbərliyi özlərinin 
qüdrətli silahı ilə başqalarını dəfələrlə 
hədələməyibmi? Onlar dünyada hərbə 
ən çox xərc qoyan ölkələr deyillərmi? 
London, Paris, Pekin, Təl-Əviv nüvə 
ölkəsi olaraq daha təhlükəsiz vəziyyətdə 
olduqlarını bəyan etməyiblərmi?

Bəs belə isə, nəyə görə, məsələn, 
İranın nüvə silahı olmasın? Tehrana bunu 
qadağan etmək yuxarıda vurğulanan nüvə 
ölkələrinin davranışı fonunda tamamilə 
məntiqsiz görünür. Bunlara görə də Rəcəb 

Tayyib Ərdoğanın iradı tam yerindədir.
Türkiyə Prezidenti ABŞ-ın öz 

səfirliyini Qüdsə köçürməsinə sərt 
reaksiyasını Londonda da ifadə edib. 
Böyük Britaniya isə bəyan edib ki, 
səfirliyini Qüdsə köçürməyəcək. Ameri-
ka faktiki olaraq bu məsələdə tək qalıb. 
R.T.Ərdoğan məsələnin böyüyərək 
regionda müharibə yarada biləcəyini belə 
ifadə edib. Bu kontekstdə o, Vaşinqtonun 
Suriyada YPG və PYD-yə dəstəyini da-
vam etdirməsinin çox təhlükəli olduğunu 
ayrıca vurğulayıb. Türkiyənin qarşısını 
ABŞ da bu məsələdə kəsə bilməz. Lazım 
gəlsə, terrorçuların yanında dayanan baş-
qa qüvvələr də hədəfə çevrilə bilərlər.

Türkiyənin dövlət başçısı Rusi-
ya və İranla olan əməkdaşlıqla bağlı 
da fikrini ifadə edib. O, NATO-dakı 
müttəfiqlərinin Türkiyəyə lazım olan 
silahları vermədiyindən Rusiya ilə S-400 
sistemləri ilə bağlı müqavilə imzaladıq-
larını deyib. Türkiyə rəhbəri açıq bəyan 
edib ki, bu məsələ bitib, həmin silahlar 
alınacaq. Eyni zamanda, Suriyada İran 
və Rusiya ilə əməkdaşlığı Qərbdə bir sıra 
sözdə müttəfiqlərin regionda antitürkiyə 
fəaliyyətində olması ilə bağlıdır. Konk-
ret olaraq ABŞ Suriyada terrorçularla 
əməkdaşlığa üstünlük verdi. Rusiya isə 
Ankara ilə addımlar atmağı seçdi. Ona 
görə də Sürix prosesinə Astana prosesi 
də əlavə olundu. Türkiyə bu mövqeyini 
dəyişmək fikrində deyil. O, öz dövlət 
maraqlarına uyğun olan siyasət aparmaq-
da qərarlıdır.

Bütün bunlar R.T.Ərdoğanın Bö-
yük Britaniyada faktiki olaraq dünya 
siyasətinin bütün aktual problemlərinə 
münasibət bildirdiyini göstərir. Belə 
görünür ki, Ankara qlobal miqyasda 
söz sahiblərindən biri statusunu alıb. 

Londonda Türkiyənin dövlət başçısı 
qətiyyətlə bəyan edib ki, Türkiyə yalnız 
milli maraqları çərçivəsində hərəkət edir 
və bundan sonra da edəcək. Bu məsələdə 
kimsəyə güzəşt etmək fikrində deyil. Eyni 
münasibət ölkənin daxili vəziyyətinə də 
aiddir.

Jurnalistlərin iyunun 24-də 
keçiriləcək növbədənkənar prezident və 
parlament seçkiləri ilə bağlı suallarına 
Türkiyə rəhbərinin verdiyi cavablardan 
bu, aydın görünür. R.T.Ərdoğan seçkinin 
tarixinin Türkiyənin dövlət maraqları-
na uyğun müəyyənləşdirildiyini və bu 
mənada opponentlərə “meydana buyurun” 
mesajı verildiyini ifadə edib. Seçkidə 
kim qalib gələcəksə, onu təbrik edəcəyini 
bildirən R.T.Ərdoğan, əslində, “Cümhur 
İttifaqı”nın təmsilçisinin şansının çox ol-
duğuna işarə edib. Bu marafonda kimlərin 
hansı siyasi düşərgəni seçməsi öz işidir, 
lakin sonda Türkiyənin maraqlarının qalib 
gələcəyinə də əminliyini R.T.Ərdoğan 
bəyan edib. Yəni söhbət faktiki olaraq 
Türkiyənin daxili siyasi durumunun 
istənilən variantda sabit qalacağından 
gedir. Kimsə ölkəni qeyri-müəyyənliyə 
sürükləyə bilməz.

Beləliklə, Türkiyə Prezidentinin 
Böyük Britaniyaya səfəri sözün tam 
mənasında çox uğurlu alınıb. Gözləmək 
olar ki, iki ölkə arasında siyasi, iqtisadi, 
ticari və energetika sahəsində əlaqələr 
yeni səviyyəyə yüksələcək. Türkiyə 
Avropanın ən güclü dövlətlərindən biri 
ilə strateji əməkdaşlığına yeni məzmun 
gətirəcək. Bunun da qlobal təhlükəsizliyə 
ciddi töhfələr verəcəyi qənaətini əldə 
etmək olar.

“Müstəqil Azərbaycan  
Xalq Cümhuriyyətinin varisidir”

 � UNEC və “Səs” media qrupunun birgə 
təşkilatçılığı ilə Azərbaycan Xalq Cümhuriyyətinin 
100 illiyinə həsr olunan “Müstəqil Azərbaycan Xalq 
Cümhuriyyətinin varisidir” mövzusunda konfrans 
keçirilib.

UNEC-in rektoru, professor Ədalət Muradov Şərqdə ilk demok-
ratik parlament respublikası olan Azərbaycan Xalq Cümhuriyyətinin 
hər bir azərbaycanlının qürur mənbəyi olduğunu bildirib. Rektor ulu 
öndər Heydər Əliyevin “Müstəqilliyi əldə etmək nə qədər çətindirsə, 
onu qorumaq, möhkəmləndirmək bir o qədər də ağır və mürəkkəbdir” 
– fikrinə diqqət çəkərək, məhz ümummilli liderin uzaqgörən siyasəti 
nəticəsində müstəqilliyimizin əbədi və sarsılmaz olduğunu vurğulayıb. 
O, cümhuriyyət tarixinin ilk dəfə ulu öndərin rəhbərliyi dövründə təhlil 
olunduğunu, bu siyasətin Prezident İlham Əliyev tərəfindən uğurla 
davam etdirildiyini diqqətə çatdırıb. Dövlət başçısının sərəncamı ilə 
2018-ci ilin “Azərbaycan Xalq Cümhuriyyəti ili” elan edilməsi bunun 
bariz nümunəsidir.

“Səs” media qrupunun rəhbəri Bəhruz Quliyev AXC-ni 
Azərbaycan dövlətçilik tarixinin parlaq səhifəsi kimi səciyyələndirib. 

AMEA-nın müxbir üzvü, Milli Məclisin deputatı Musa Qasımlı 
AXC-nin zəngin dövlət quruculuğu təcrübəsindən danışıb.

AXC-nin qanunvericilik siyasətindən bəhs edən Milli Məclisin 
deputatı M.Quliyev Milli Şuranın formalaşması prosesi və 
fəaliyyətindən danışıb. Milli Məclisin deputatı Elman Nəsirli bildirib 
ki, Azərbaycan Xalq Cümhuriyyətinin qısa müddətdə fəaliyyət 
göstərməsinə baxmayaraq, 1918-1920-ci illər Azərbaycan tarixinin 
mühüm səhifəsini təşkil edir.

Milli Məclisin deputatları Aydın Hüseynov AXC dövründə 
həyata keçirilən iqtisadi islahatlardan söz açıb, Rauf Əliyev 
müsəlman Şərqində ilk parlamentli demokratik respublika olan 
cümhuriyyətin çox mühüm qərarlar qəbul etdiyini vurğulayıb, Azər 
Badamov məhz bu dövrdə Şərqdə ilk dəfə qadınlara seçki hüqu-
qu verildiyini, dövlət strukturları, nizami milli ordu yaradıldığını 
diqqətə çatdırıb.

“İki sahil” qəzetinin baş redaktoru Vüqar Rəhimzadə Şərqdə ilk 
dəfə olaraq Azərbaycanda demokratik cümhuriyyətin yaradılmasını 
mühüm əhəmiyyət kəsb edən və gələcəkdə xalqımızın taleyinə ciddi 
təsir edən tarixi hadisə adlandırıb.

Tədbirdə iştirak edən görkəmli tarixçi alimlər – ADPU-nun 
prorektoru Asəf Zamanov, AMEA-nın Fəlsəfə İnstitutunun şöbə mü-
diri Sakit Hüseynov, BDU-nun kafedra müdirləri Anar İsgəndərov, 
İradə Hüseynova, tarixçi alim Boran Əziz və digərləri AXC-nin 
xalqımıza verdiyi töhfələrdən bəhs edərək, qısa hakimiyyət dövründə 
Azərbaycan tarixində 350 ilkə imza atıldığını diqqətə çatdırıblar. 

